
GOUVENE CUOMO ANONSE ZURICH AMERICAN AP RANBOUSE $4,56 MILYON BAY ASIRE 
 

Asirè Depanse Mwens Pase 60 Pousan Minimòm Egzijib sou Reklamasyon an 
 

Obligasyon an Fèt pou Pwoteje Kkiyan epi Kenbe Kou Prim yo nan yon Nivo Ba. 

 

Gouvènè Andrew M. te anonse jodi a Zurich American Insurance Company dakò pou l ranbouse $4,56 

milyon bay asire nan envalidite legal New York paske konpayi asirans lan pa reyisi depanse 60 pousan 

prim total ki nan reklamasyon – jan lalwa mande sa. 

 

“Garanti konpayi asirans dedye kantite lajan pou peye prestasyon asire yo  – olye pwofi depase ouben 

egzajee – enpòtan pou pwoteje kliyan epi kenbe kou prim yo nan yon nivo ba,” te deklare Gouvènè 

Cuomo. “Aksyon jodi a kontinye travay Eta pou konpayi asirans yo redevab anvè kontribiyab epi garanti 

rezidan ak biznis New York pa faktire depase.” 

 

Lajan ap ranbouse bay apeprè 73.000 asire atravè yon akò ak New York State Department of Financial 

Services (DFS). Nan ka sa, pi fò asire yo se ti biznis, ki pral benefisye pi ba nivo kou yo. 

 

Zurich pa te respekte 60 pousan minimòm lan, yo rele yon to pèt minimòm (MLR), paske li te  estime 

twòp kantite lajan li tap depanse pou peye reklamasyon lè se konpayi asirans ki te fikse pri polis yo. 

 

Ranbousman enplike polis ki te emèt nan ane sivil 2009, 2010 ak 2011. 

 

Benjamin M. Lawsky, Sipè entandan Sèvis Fonansye, te di konsa, “Nou pral kontinye goumen pou asire 

nou konpayi asirans yo ap respekte angajman yo. Ranbousman sa yo pral fè lajan tounen nan pòch asire 

yo  – ki anpil nan yo se ti biznis nan New York.” 

 

Konpayi asirans yo rapòte pi ba MLR pase sa ki egzije a bay Depatman Sèvis Finans epi te soumèt yon 

plan daksyon korektif ki detaye kijan ranbousman yo pral fèt. 

 

Asirans pou prestasyon envalidite legal Eta New York bay prestasyon kash tanporè pou anplwaye ki 

kalifye pou ranplase, pasyèlman, salè ki pèdi lè anplwaye a andikape ak yon blesi oubyen maladi, epi 

andikap ki vini ak gwosès. 

Patwon ki anplwaye moun nan Eta New York oblije bay asirans prestasyon envalidite legal sòf si yo 

ekzante dapre lwa Eta New York. Kouvèti a fè pati asirans aksidan travay. 

